
Milli parlamentarizmin 104 yaşı

 (əvvəli 1-ci səhifədə)
Parlamentin yaradılmasına 

ən çox maneçilik törədənlər rus 
və erməni milli şuraları idi. Hər 
iki şura təkid edirdi ki, Azərbay-
can hökuməti Ufadakı Kolçak 
hökumətini tanımalı və “Vahid və 
bölünməz” Rusiya ilə bir cəbhədə 
çıxış etməlidir. 

Müttəfiq qoşunların koman-
danı, general V.Tomsonla dil 
tapmaq ümumiyyətlə, mümkün 
deyildi. General Tomson Azər-
baycan Xalq Cümhuriyyətini 
tanımadığını və Birinci dünya 
müharibəsində müttəfiqi olan 
Rusiyanın torpağına gəldiyi-
ni bildirdi. Hökumətin başçısı  
AXC-nin elan edilməsinin Azər-
baycan xalqının qararı və istəyi ilə 
həyata keçirildiyini və bunu bütün 
dünya dövlətlərinə bəyan etdiklə-
rini bildirdi. F.Xoyski sözlərinə da-
vam edərək: “Siz böyük bir millət 
və böyük bir imperatorluqsunuz, 
eyni zamanda, mədəni bir millət-
siniz. Bizim  istiqlalımızı qəbul et-
məlisiniz. “General  Tomson: “Bu 
söylədikləriniz  siyasi məsələdir, 
iki dövlət arasında cərəyan edir. 
Mən bir əsgərəm” – cavabını ver-
di. F. Xoyski də cavabında: “Ma-
dam ki, siz əsgərsiniz, mən də 
istiqlalını elan etmiş Cümhuriy-
yətin Baş naziriyəm. Biz sizi bura 
dəvət etməmişik. Sizdən torpaq-
larımızı tərk etməyi tələb edirəm.” 
Bu tələb qarşısında general Tom-
son tərcüməçiyə dönərək: “Baş 
nazir həzrətlərinə söyləyin ki, hər 
hansı bir hərbi qüvvəni çıxarmaq 
üçün əsgəri qüvvəyə sahib olmaq 
lazımdır. Aldığım məlumata görə 
qurduğunuz Cümhuriyyətin ordu-
su yaranmamışdır.” Cavabında 
Fətəli xan da tərcüməçiyə: “Ge-
neral həzrətlərinə söyləyin ki, o 
yalnız hərbi savada malikdir. Ya 
xalq gücünün nə olduğunu bilmir, 
ya da bizi hind xalqı zənn edir. Biz 
Azərbaycan türkləri istiqlalımızı 
elan etməzdən əvvəl yüz mindən 
artıq rus əsgərini xalqın köməyi 
ilə sərhədlərimizdən qovub çıxar-
mışıq. Əgər inad edirsinizsə, bir 
ovuc ingilis əsgərini dənizə tök-
mək xalqımızın gücüylə bir neçə 
saatlıq işdir. Ancaq biz nə sizdən 
pislik görmək, nə də sizlərə pislik 
etmək istəyirik” – cavabını verdi. 

Uzun və israrlı danışıqlardan 
sonra Azərbaycan Parlamentinin 
açılışına razılıq alındı.Dekabrın 
7-də saat 13-də H.Z. Tağıyevin 
qızlar məktəbinin binasında (in-
diki Əlyazmalar İnstitutu) parla-
mentin təntənəli açılışı oldu.

Azərbaycan Xalq Cümhuriy-
yətinin parlamenti yarandığı gün-
dən öz işini demokratik prinsiplər 
əsasında qurmuşdu. Parlamentin 
təşkili haqqında qəbul edilmiş 
qanunda onun 120 nəfərdən 
ibarət olması nəzərdə tutulsa da, 
müxtəlif səbəblər üzündən iclas-
larda heç zaman bu sayda depu-
tat iştirak etmədi.

1919-cu ilin axırında 

 Parlamentdə 11 fraksiya təmsil 
olunurdu.Parlamentdə təmsil olu-
nan siyasi partiya və qurumların 
nisbəti aşağıdakı kimi idi: “Müsa-
vat” və bitərəflər fraksiyası – 38 
nəfər, “İttihad” – 13 nəfər, “Əh-
rar” – 6 nəfər, Sosialistlər fraksi-
yası – 13 nəfər, partiyasızlar – 4 
nəfər, müstəqillər – 3 nəfər, sol 
müstəqillər – 1 nəfər, Slavyan – 
Rus Cəmiyyəti – 4 nəfər, erməni 
fraksiyası – 5 nəfər, “Daşnaksüt-
yun” – 6 nəfər, milli azlıqlar frak-
siyası – 4 nəfər.

Azərbaycan Parlamentində 
təmsil olunan və ölkənin milli mə-
nefeyini müdafiə edən fraksiyalar 
və qrupların öz fəaliyyət proq-
ramları haqqında verdikləri bəya-
natlar əsasən bu sahələri əhatə 
edirdi: Gənc Azərbaycan Cüm-
huriyyətinin müstəqilliyi və ərazi 
toxunulmazlığını, milli və siyasi 
hüquqlarını qoruyub saxlamaq; 
Azərbaycanla qonşu dövlətlər 
arasında dostluq əlaqələri yarat-
maq və bu əlaqələri möhkəmlən-
dirmək; hüquqi-demokratik dövlət 
quruluşunu bərqərar etmək; ölkə-
ni müdafiə edə biləcək güclü ordu 
yaratmaq; geniş sosial islahatlar 
həyata keçirmək...

Parlamentdə fəaliyyət gös-
tərən fraksiyalar arasında ən 
böyüyü və aparıcısı milli düşün-
cənin daşıyıcısı olan “Müsavat” 
Partiyasına aid idi. Bu fraksiya 
demokratik bitərəflər qrupu ilə 
birlikdə parlamentin və hökumə-
tin fəaliyyətinin əsas istiqamətlə-
rini müəyyənləşdirir, milli mənafe 
ilə bağlı bütün qanun və qərarla-
rın qəbul edilməsində həlledici rol 
oynayırdı.

Parlamentdə ikinci fraksi-
ya “İttihad” partiyasına məxsus 
idi. Bu fraksiya milli-demokratik  
qüvvələrə qarşı müxalifətdə idi 

və hökumətlərin təşkilində iştirak 
etmədi.

Parlamentdə ifrat solçu 
mövqedən çıxış edən fraksiyalar-
dan biri də sosialistlər bloku idi. 
Onlar Azərbaycanın sovet Ru-
siyasına birləşdirilməsini, yalnız 
Qırmızı ordunun Azərbaycana 
əsl azadlıq gətirə biləcəyini, iqti-
sadi və sosial islahatların yalnız 
sosializm quruluşu şəraitində 
mümkün olacağını təbliğ edir-
dilər. Bu blok Şimali Azərbaycanı 
yenidən işğal etməyi qarşısına 
məqsəd qoymuş bolşeviklərin 
əlaltısı rolunu oynayırdı.

Ermənilər parlamentdə iki 
fraksiya ilə təmsil olunsalar da, 
əslində, vahid mövqedən çıxış 
edirdilər. Onlar ermənilərin Azər-
baycana qarşı ərazi iddialarına 
haqq qazandırmaq üçün bütün 
imkanlardan istifadə etməyə ça-
lışırdılar.Sovet işğalı reallaşan 
dövrdə erməni fraksiyaları bolşe-
viklərin tərəfinə keçdilər.

Azərbaycan Parlamentinin 17 
aylıq fəaliyyəti dövründə 145 icla-
sı keçirilmişdir. Yetərsay olmadığı 
üçün bu iclasların 15-i baş tutma-
mışdır. 130 iclasdan ikisi tarixi, 
yəni Azərbaycanın müstəqilliyinin 
elan olunması və Bakının azad 
olunmasının birinci ildönümləri 
münasibəti ilə 28 may 1919-cu il 
və 15 sentyabr 1919-cu il tarixli 
iclasları, dördü təntənəli, yəni, 
1917-ci il fevral burjua inqilabının 
2-ci və 3-cü ildönümləri münasi-
bətilə 1919 və 1920-ci il martın 
12-də, Azərbaycanın Gürcüstan-
la hərbi əməkdaşlıq müqaviləsinə 
həsr olunmuş 27 iyun 1919-cu il 
və Paris Sülh Konfransı tərəfin-
dən Azərbaycanın müstəqilliyinin 
de-fakto tanınması ilə əlaqədar 
14 yanvar 1920-ci il iclasları, ikisi 
isə fövqəladə iclaslar, yəni Ermə-

nistanın Gürcüstana müharibə 
elan etməsi ilə bağlı 20 dekabr 
1918-ci il tarixli və Azərbaycan-
la Gürcüstan arasında iqtisadi 
əməkdaşlıq haqqında müqa-
vilələrin təsdiqinə həsr edilmiş 
17 mart 1920-ci il tarixli iclasları 
olmuşdur.

Parlamentin fəaliyyəti döv-
ründə müzakirəyə 270-dən çox 
qanun layihəsi çıxarılmış və  təx-
minən 230-u qəbul olunmuşdur. 
Müzakirəyə çıxarılan qanun la-
yihələri, bir qayda olaraq, yalnız 
üçüncü oxunuşdan sonra qəbul 
edilirdi.

Azərbaycan Xalq Cümhuriy-
yəti Parlamentinin qəbul etdiyi 
bütün qanun və qərarlar müstəqil 
dövlətin ilk qanun və qərarları 
olduğu üçün böyük əhəmiyyətə 
malik idi. Bununla belə, onların 
arasında müstəsna əhəmiyyət 
kəsb edən bir sıra qanunlar da 
vardır. Vətəndaşlıq, ümumi hər-
bi mükəlləfiyyət, mətbuat, Milli 
Bankın təsisi, Bakı Dövlət Uni-
versitetinin yaradılması, gömrük 
və poçt-teleqraf xidmətinin tək-
milləşdirilməsi, məhkəmə qanun-
vericiliyi haqqında qanunlar bu 
qəbildən idi.

Ölkədə elm və təhsilin inkişafı, 
milli kadrların hazırlanması sahə-
sində parlament mühüm işlər 
görmüşdür. Bakı Dövlət Universi-
tetinin təsisi, 100 nəfər azərbay-
canlı gəncin xarici ali məktəblər-
də dövlət hesabına təhsil alması 
üçün hazırlanmış qanun layihəsi 
parlamentdə geniş müzakirə 
edilərək qəbul olundu.

1919-cu ilin iyulunda parla-
ment seçkilərdə qadınların və 
kişilərin bərabər hüquqa malik 
olmaları haqqında qanun qəbul 
etdi. Bu gün Azərbaycana de-
mokratiya dərsi keçmək istəyən 

Avropa dövlətlərinin əksəriyyəti 
bu qanunu İkinci dünya mühari-
bəsindən sonra qəbul etmişdir.

Parlamentin qarşısında duran 
ən mühüm vəzifələrdən biri də 
Azərbaycanın müstəqilliyinin bey-
nəlxalq aləmdə tanınmasına nail 
olmaqdan ibarət idi. Buna görə 
də 1918-ci il dekabrın sonlarında 
parlamentin sədri Əlimərdan bəy 
Topçubaşovun rəhbərliyi ilə Fran-
saya – Paris Sülh Konfransına 
nüfuzlu nümayəndə heyəti gön-
dərildi. Erməni nümayəndə heyə-
ti və onları müdafiə edən Fransa 
tərəfi Azərbaycan nümayəndə 
heyətinin konfransa buraxılma-
ması üçün əlindən gələni etdilər.
Bütün çətinliklərə baxmayaraq, 
Azərbaycan nümayəndə heyəti 
1919-cu ilin yanvarında başlanan 
konfransın işinə mayın sonların-
da qoşula bildi. Mayın 28-də ABŞ 
Prezidenti Vudro Vilson Əlimər-
dan bəy Topçubaşov başda ol-
maqla Azərbaycan nümayəndə 
heyətini qəbul etdi.Ermənipərəst 
V.Vilson Azərbaycan nümayəndə 
heyətinə ümudverici heç nə vəd 
etmədi.Məsləhəti bundan ibarət 
oldu ki, böyük dövlətlərdən biri-
nin himayəsini qəbul edin və ya-
şayın. Azərbaycan nümayəndə 
heyəti ruhdan düşmədi və xalqın 
istiqlalı uğrunda mübarizəni axıra 
qədər davam etdirməyə müvəf-
fəq oldu.Son nəticədə Paris Sülh 
Konfransının Ali Şurası Azərbay-
can Xalq Cümhuriyyətini de-fak-
to tanıdı. Azərbaycan beynəlxaq 
münasibətlər sisteminin subyek-
tinə çevrildi.

Cümhuriyyətin ilk illərində 
Azərbaycan dövlətinin müstəqilli-
yini şübhə altına alan İran dövləti 
1920-ci il martın 20-də Azərbay-
canı de-yure tanıyan ilk dövlətlər-
dən biri oldu.Azərbaycan Parla-
menti İran dövləti ilə bağlanan bu 
müqaviləni aprelin 15-də təsdiq 
etdi.

Azərbaycan Xalq Cümhu-
riyyəti Türkiyə, İran, Ukrayna, 
Böyük Britaniya, ABŞ, Fransa, 
İtaliya, Belçika, Hollandiya, Yu-
nanıstan, Polşa, İsveçrə, İsveç, 
Danimarka, Latviya, Litva, Esto-
niya, Finlandiya, Rumıniya, Al-
maniya, Gürcüstan, Ermənistan, 
Dağlılar Respublikası, Krım və 
başqa dövlətlərlə səfirliklər və 
nümayəndəliklər səviyyəsində 
diplomatik münasibətlər yaratdı, 
ikitərəfli və çoxtərəfli müqavilələr, 
sazişlər imzaladı.

1920-ci ilin aprel işğalı nəti-
cəsində fəaliyyəti yarımçıq qalsa 
da, Azərbaycan Xalq Cümhu-
riyyətinin Parlamenti xalqımızın 
dövlətçilik və ictimai-siyasi fikir 
tarixində misilsiz rol oynamışdır.

Yetmiş illik sovet dönəmi arxa-
da qaldı. 1991-ci ilin oktyabrında 
Azərbaycan öz dövlət müstəqil-
liyini bərpa etdi. Azərbaycan 
Parlamenti öz müstəqilliyini bər-
pa edən Azərbaycan dövlətini 
Azərbaycan Xalq Cümhuriyyəti-
nin varisi elan etdi. Azərbaycan 

Parlamenti yenidən Azərbaycan 
xalqının milli maraqlarına xidmət 
etməyə başladı.  Lakin müstəqil-
liyin bərpasının ilk illərində Azər-
baycan çox ağır, böhranlı illərini 
yaşadı. Qanlı müharibə, ölkə 
daxilində çəkişmələr, vəzifə da-
vası, xaos, xalqın bir-birini əvəz 
edən hakimiyyətlərə inamsızlığı 
– bütün bunlar ulu öndər Heydər 
Əliyevsiz Azərbaycanın yaşadığı 
məşəqqətlər idi. Ermənistanın 
Azərbaycana təcavüzü nəticə-
sində Azərbaycan torpaqlarının 
20 faizi işğal olundu, bir milyon 
insan öz dədə-baba torpaqla-
rından qovularaq ağır qaçqın və 
məcburi köçkün həyatını yaşa-
mağa məcbur edildi. Xalqın nicat 
dolu diqqəti yenidən ulu öndər  
Heydər Əliyevə yönəldi. Belə 
çətin və dar məqamda ümum-
milli lider həyatından çox sev-
diyi dövlətini və xalqını belə və-
ziyyətdə qoya bilməzdi. Doğma 
xalqının harayına yetdi. Əvvəlcə 
parlamentin sədri, sonra isə ölkə 
Prezidenti seçildi. Azərbaycanın 
haqq işini dünyaya çatdırmaq 
üçün xalqımız səfərbər olundu. 
Azərbaycan Parlamenti dünya-
nın ən nüfüzlu təşkilatlarında Er-
mənistanın təcavüzünü pisləyən 
qətnamələrin qəbul olunmasına 
nail oldu. Ümummilli lider Heydər 
Əliyev və Azərbaycanın dövlət 
başçısı İlham Əliyevin ardıcıl və 
qətiyyətli siyasəti nəticəsində Er-
mənistanın işğalçılıq siyasəti ifşa 
olundu. Amma, təəssüflər olsun 
ki, böyük dövlətlər Ermənistanı 
təzavüzdən çəkindirmək əvəzinə, 
Azərbaycanı dilə tutmağa səy 
göstərdilər. Azərbaycan xalqını 
düşmənə qarşı mübarizədə də-
mir yumruq kimi birləşdirən Ali 
Baş Komandan İlham Əliyev 44 
günlük İkinci Qarabağ müharibə-
sində düşməni danışıqsız təslim 
olmağa məcbur etdi. Düşmənin 
təslim sənədini imzamaqdan 
başqa çarəsi qalmadı. Azərbay-
can torpaqları işğaldan azad edil-
di, şəhidlərin intiqamı alındı.

Azərbaycan Parlamenti bu 
gün də öz işini uğurla davam et-
dirir. Qalib dövlətin qanunverici 
orqanı həyati əhəmiyyətli qanun-
ların vaxtında qəbul edilməsinə 
səy göstərir, ölkəmizin beynəlxalq 
aləmdə sülhsevər bir dövlət kimi 
tanınması üçün parlament diplo-
matiyasından uğurla istifadə edir, 
Qoşulmama Hərəkatı Parlament 
Şəbəkəsinə öz təcrübəsi ilə bö-
yük nüfuz qazandırır.

Azərbaycan Parlamenti bay-
rağımızın ruhuna uyğun Türk 
dövlətləri, İslam Əməkdaşlıq Təş-
kilatı və Avropa Parlament Şurası 
ilə əməkdaşlığını günü-gündən 
möhkəmləndirir.

Anar İSKƏNDƏROV,  
Milli Məclisin deputatı,   

tarix elmləri doktoru, 
professor

Dekabrın 1-də Ermənistanın “Panorama.am” saytında 
“İrəvan meriyası vandalizmlə məşğuldur” adlı yazını görəndə, 
düzünü deyim ki, çaşıb qaldım. Əslində başlıq çox şey deyirdi. 
Ermənistanın işğal etdiyi Azərbaycan ərazilərinin 20 faizində 
vandalizm törətdiyini, gözlə görünən hər şeyi darmadağın 
etdiyini, məscidləri, məktəbləri, muzeyləri yerlə-yeksan etdiyini, 
hətta qəbirləri söküb meyitlərin qızıl dişlərini sökdüyünü 
bilirdim. Xarici jurnalistlər Ağdamı Qarabağın Xirosiması 
adlandırmışdılar. Füzulidə Azərbaycan əsgəri bayraq sancmağa 
bir salamat bina tapmamışdı. Bəs İrəvan meriyası hansı 
vandalizmə yol vermişdi?  Beləcə, yazını diqqətlə oxudum. 

Gördüm ki, sayt İrəvanda 
meriya tərəfindən Yeni il qabağı 
şəhəri bəzəmək üçün binaların 
divarlarına bir mismar çalınması-
nı vandalizm aktı kmi qələmə ve-
rir, bununla bağlı böyük hay-həşir 
qoparır. Düşündüm ki, bunlara 
baxanda bizim dərdimiz daha bö-
yükdür. Ermənilər işğal dövründə 
bizim bütün Qarabağı və Şərqi 
Zəngəzuru viran qoyub, söküb, 
dağıdıb, daşıyıb, yandırıb...  

Bu viranəliklərini görəndə, əsil 
varvarlarla, sivilizasiyadan geri 
qalmış qəribə məxluqlarla qar-
şılaşdığımızı düşünürük. Ancaq 
bütün bunları ermənilər edir. On-
lar üçün fərqi yoxdur, ya İrəvan-
da, ya da Ağdamda. Əsas odur 
ki, vandalizm, dağıdıcılıq millətin 
qanındadır.  

Azərbaycan Prezidenti İlham 
Əliyev hələ 2020-ci ilin noyabrın-
da Kəlbəcər rayonunun Ermənis-
tanın işğalından azad olunması 
ilə bağlı xalqa müraciətində de-
yirdi: “Kəlbəcər rayonunda 24 
min hektar meşə ərazisi var. Bu, 
böyük sərvətimizdir. Mənfur düş-
mən bu meşələri qırıb, talayıb, 
satıb. Görün, son günlər ərzində 
onlar hansı çirkin işlərlə məşğul-
dur, meşələri yandırırlar ki, eko-
loji faciə, fəlakət yaratsınlar. Bu 
oğrular meşələri qırırlar, aparırlar 
ki, Ermənistanda satsınlar. Evləri 
yandırırlar, hansı ki, o evləri onlar 
tikməyiblər. Onlar kəlbəcərlilərin 
evlərinə giriblər, soxulublar, orada 
yaşayıblar. Məktəbləri yandırırlar, 
apara bilmədikləri ev heyvanları-
nı öldürürlər. Görün, biz kimlərlə, 

hansı vəhşilərlə üz-üzə idik! Mən 
bir daha deyirəm və hər dəfə də 
deyəcəyəm, bizim Qələbəmiz 
təkcə Ermənistan dövləti üzərin-
də əldə edilmiş qələbə deyil, biz 
erməni faşizmini məhv etdik... 
Sovet vaxtında bütün sovet mə-
kanında məşhur olan İstisu suyu 
Kəlbəcərdə istehsal olunurdu. 
İndi İstisu da bizim nəzarətimizə 
qayıdır. Vaxtilə ora böyük kurort 
zonası idi. Mənfur düşmən hər 
tərəfi dağıdıb... Kəlbəcərdə mən-
fur düşmən digər cinayətlər də 
törədib... Mən Ağdam şəhərində 
olarkən bir salamat bina tapma-
dım, Füzulidə də həmçinin, Cəb-
rayılda da həmçinin. Hər tərəfi 
dağıdıblar, elə bil ki, vəhşi qəbilə 
keçib oradan”.

Kəlbəcəri tərk edən ermənilə-
rin təbiəti, heyvanları məhv etdik-
ləri o zamankı videokadrlardan 
izləmək mümkündür. Bu ürəkağ-
rıdan səhnələri, şübhəsiz ki, er-
məni medasının nümayəndələri 
də görüblər. Təəssüf ki, o zaman 
nə  “Panorama.am”, nə də digər 
bir erməni mediası bu vəhşiliklər-
lə bağlı səsini çıxarmadı. Əgər o 
zaman Ermənistan mediası Azər-
baycanın işğal olunmuş ərazilə-
rində ermənilərin törətdikləri van-
dalizm aktlarını pisləsəydi, bu gün 
İrəvandakı binalara qarşı vanda-
lizm hərəkətləri də olmazdı. İndi 
bu barədə danışmaq cöx gecdir... 
Erməniləri artıq bütün dünyada 
vandal, qaniçən, goreşən millət 
kimi tanıyırlar... 

1918-ci ildə İrəvan şəhərinin 
və digər torpaqlarımızın Ermə-

nistana verilməsindən sonra bu 
ərazilərdə milli kimliyimizə divan 
tutub. Ermənistan dövləti bütün 
bu ərazilərdə Azərbaycan xalqı-
nın izini silməyə çalışıb. İrəvan 
şəhəri də istisna təşkil etməyib. 
Şəhərdəki binalar, tarixi, dini və 
mədəni abidələrimiz dağıdılıb, 
yerində yeni erməni abidələri ti-
kilib. Bu proses günümüzə qədər 
davam edir. Odur ki, hazırda İrə-
van şəhərindəki ən qədim erməni 
maddi-mədəni irs nümunələrinin 
yaşı heç 200 ilə də çatmır. 

Tarixdən yaxşı məlumdur ki, 

İrəvan şəhəri yaranandan XX 
əsrin əvvəllərinə qədər burada 
azərbaycanlılar yaşayıblar. XIX-
XX əsrlər ərzində indiki Ermənis-
tanın ərazisində azərbaycanlılara 
qarşı məqsədyönlü şəkildə etnik 
təmizləmə və soyqırımı siyasəti 
həyata keçirilib. Azərbaycanlılar 
doğma tarixi-etnik torpaqların-
dan didərgin salınıb, kütləvi qətl 
və qırğınlara məruz qalıb, Azər-
baycan xalqına məxsus minlərlə 
tarixi-mədəni abidə və yaşayış 
məskənləri dağıdılaraq viran edi-
lib. Nəticə etibarilə, Azərbaycan 

xalqının İrəvan şəhərindəki İrə-
van qalası, Xan sarayı, Abbas 
Mirzə məscidi, Zal xan məscidi, 
Dəmirbulaq məscidi, Sərtip xan 
məscidi, Hacı Novruzəli bəy məs-
cidi, Hacı Cəfər məscidi, Qantar 
(bazarı) karvansarası, Hacı Bə-
yim hamamı, Hacı Əli hamamı, 
Axund Şeyxülislam hamamı və 
digər dini və tarixi abidələri məhv 
edilib. 

Hazırda İrəvanda mövcud 
olan iki məscidi – Hacı İmam-
verdi məscidi və Göy məscidi 
isə Ermənistan fars məscidi ad-

landıraraq taleyin hökmünə bu-
raxıb. XVII əsrə aid olan Hacı 
İmamverdi məscidi tamamilə yox 
olmaq üzrədir. İrəvanın 2006-cı 
ildə təsdiq edilmiş baş planında 
fars memarlığı kimi təqdim olu-
nan azərbaycanlılara məxsus 
memarlıq nümunələrinin yerləşdi-
yi altı ərazi göstərilib. 2006-cı ildə 
həmin ərazilərin ümumi ölçüsü 29 
hektar olub. Onlardan bu gün yal-
nız Təpəbaşı hissəsi (16 hektar) 
qalmaqdadır. Cəmi 16 il ərzində 
Ermənistanda Azərbaycan xalqı-
na məxsus memarlıq üslubunda 
tarixi şəhər sayıla biləcək 13 hek-
tar sahə tamamilə məhv edilərək 
yerində müxtəlif infrastrukturlar 
inşa olunub.

Bu gün İrəvan şəhərinin tarixi-
ni özündə əks etdirən Təpəbaşı 
məhəlləsi də məhv olmaq və Yer 
üzündən silinmək təhlükəsi ilə 
üz-üzədir. Ermənistan rəhbərliyi 
artıq bir müddətdir ki, Təpəbaşını 
tamamilə dağıdaraq yerində müa-
sir yaşayış binaları inşa etməyi 
planlaşdırır. Bu ilin yayında Azər-
baycanın bir qrup alimi, ziyalısı və 
ictimai xadimi tərəfindən bununla 
bağlı UNESCO-ya müraciət ün-
vanlanıb. Təəssüf ki, indiyədək 
Qarabağda törədilmiş erməni 
vandallığına biganə qalmış bu 
mədəni irs təşkilatının İrəvandakı 
abidələrimizlə bağlı narahatlıqla-
rımıza qulaq asacağına inanmaq 
çətindir... 

Paşa ƏMİRCANOV, 
“Xalq qəzeti”

Erməni vandalizmi İrəvanda, 
Qarabağda, Zəngəzurda...

Erməniləri artıq bütün dünyada vandal, qaniçən, goreşən millət kimi tanıyırlar...

